
  *ريکارډو مارټينز: ليکنه
  "سرتير"شاه محمود : ړهژبا
  ٢٠٢٥ جون ١١

  :ابراھيم تراورې او ايمانويل ميکرون
  د دوی د ترينګلې اړيکې څه شی رھبري کوي؟

  دوھمه برخه

د بورکينا فاسو مشر ابراھيم تراورې په لويديځه افريقا کې د فرانسې د واکمنۍ د سقوط ښکارندوی کوي، د استعمار 

 .يې، د سرچينو ملتپالنې، او ستراتيژيکو بيا تنظيمونو له لارې د پاريس نفوذ ننګويضد بيان

  

 دا په افريقا کې د پراخ جيوپوليتيک بيا تنظيم کولو برخه ده، - فاسو په اړه نه ده د ټراورې سرغړونه يوازې د بورکينا

د مکرون لپاره، دا يوازې . چيرې چې حاکميت، سرچينې او ايډيالوژي له لويديځو قدرتونو څخه بيرته اخيستل کيږي

ني استعماري ساحه کې بل چيرې  دا د ھغه څه خبرداری دی چې ممکن د فرانسې په پخوا- يوه ډيپلوماتيک ماتې نه ده 

 .راشي

د فرانسې د ولسمشر ايمانويل مکرون او د بورکينابې د مشر ابراھيم تراورې ترمنځ اړيکې خورا ترينګلې دي، او 

دليلونه يې په تاريخي کرکه، جيوپوليتيک بدلونونو، او په عمومي توګه په افريقا او په ځانګړي ډول د ساحل سيمه کې 

 کال کې ھغه ٢٠٢١د بې باورۍ وروستۍ تاريخ په مالي کې په . دونکي نفوذ کې ژورې ريښې لريد فرانسې د کمٻ

 .وخت پيل شو کله چې فرانسوي سرتيري د کيدال له سيمې ووتل

 په سيمه کې د فرانسې د اعتبار له لاسه ورکولو د بدلون ټکی: مالي

ر کې د فرانسوي پوځ او جھادي ډلې انصارالدين يوه پراخه بيلګه چې دې احساس ته لمن وھي ھغه د مالي په ښا

د مالي حکومت او په ټولنيزو رسنيو کې د . ترمنځ د پټ تړون ادعا ده، چې د پام وړ بحث او اټکلونو موضوع ده

راپورونو له مخې، فرانسې دې ډلې ته اجازه ورکړه چې د ھيواد په شمالي سيمه کې د ستراتيژيک ښار کيدال کنټرول 

ې تضمين په بدل کې چې فرانسوي اتباع، په ځانګړې توګه د فرانسوي تيلو او زيربنايی شرکتونو کارمندان وساتي، د د

دا ډول ترتيبات، چې د مالي حکومت له پوھې يا رضايت پرته ترسره شوي، په بھرنيو . به د تښتونې ھدف نه ګرځي

 .پوځي ماموريتونو کې د سيمه ايز باور نور ھم کمزوری کړی دی

رنيو کارګرانو لپاره د پيسو ورکړه په سيمه کې د جھادي ډلو د تمويل يوه لويه سرچينه ده، او دا معامله د ډيری د بھ

 .خلکو لخوا د مالي امنيت او د ترھګرۍ پر وړاندې د مبارزې لپاره د فرانسې د ژمنې سره د خيانت په توګه ليدل کيده

په ھرصورت، ھغه څه چې . وځ ترمنځ يو پټ تړون رسمي شوی دیزه دا نشم تاييدولی چې د جھاديانو او فرانسوي پ

. زه يې د حقيقت په توګه ويلای شم ھغه دا دي چې د فرانسوي پوځي چارواکو او جھادي مشرانو ترمنځ يوه غونډه وه

ر په راتلونکو ورځو کې، فرانسوي ځواکونه د کيدال سيمې څخه ووتل، او جھاديانو پرته له کوم مقاومت سره د ښا

 .کنټرول ترلاسه کړ

 - نن ورځ، يوازې ھغه ډلې چې د فرانسې لخوا ملاتړ کيږي . دا شيبه په ساحل کې د فرانسې د اعتبار د سقوط نښه وه

فرانسه د دې ډلو له لارې په سيمه کې .  د دوی سره يوځای پاتې کيږي- يا په ښکاره ډول رشوت ورکول کيږي 

ايز سياستوال، او ځينې وختونه نادولتي موسسې، لاھم د راتلونکي نفوذ بيرته لاسوھنه ته دوام ورکوي، ډيری يې سيمه 

  .راستنيدو په ھيله ولاړې دي

 :ابراھيم تراور او ايمانويل ميکرون ته بيرته راګرځيدل، دلته زما د دې خرابو اړيکو تر شا د مھمو عواملو تحليل دی

  

   د فرانسې د نوي استعماري ميراث سره جلا کيدل-١

 د فرانسې د اقتصادي، نظامي او سياسي -ور ځان د فرانسفريک د يو غږيز منتقد په توګه ځای په ځای کړی دی ټرا

د خپل بت توماس سنکارا په څير، ټراور د فرانسې . تسلط غير رسمي سيسټم چې په خپلو پخوانيو مستعمرو باندې دی

دا په مستقيم ډول د مکرون ھڅې ننګوي چې په افريقا . دوامداره شتون د عصري امپرياليزم د يوې بڼې په توګه غندي

 .کې د فرانسې رول د کنټرول د بڼې پرځای د ملګرتيا په توګه بيا معرفي کړي

  

   د فرانسوي سرتيرو او ډيپلوماتانو اخراج -٢

 کال ٢٠٢٣د ټراوري يو له لومړنيو لويو اقداماتو څخه دا وو چې د فرانسې سره پوځي ھمکاري پای ته ورسوي او د 

په لومړيو کې له بورکينا فاسو څخه فرانسوي سرتيري وباسي، د جھادي ډلو سره په اغيزمنه توګه د مبارزې په برخه 

فرانسوي رسنۍ او . کې د دوی د ناکامۍ يادونه يې وکړه او دوی يې د بې ثباتۍ د سونګ کولو په تور تورن کړل

 . محدودو اقداماتو سره چې پاريس د دښمنۍ په توګه تعبير کړلډيپلوماتان ھم په نښه شول، د ځينو ايستل شويو يا

  

  د بياناتو سرغړونه او پان افريقاييزم  -  ٣

ھغه فرانسه د امنيتي ملګري په . د ټراورې ويناوې په کلکه د استعمار ضد، امپرياليستي ضد او پان افريقايي ضد دي

دا په ټوله ساحل کې يو قوي مشھور اپيل لري، . ګه انځورويتوګه نه بلکې د افريقايي حاکميت په وړاندې د خنډ په تو

چيرې چې د لويديځ نظامي شتون سره مايوسي مخ په زياتيدو ده، په ځانګړي توګه د کلونو شخړو وروسته چې په 

 .امنيت کې لږ پرمختګ شوی

  

   د فرانسې د ستراتيژيک لاسرسي له لاسه ورکول-  ٤

رالونو څخه بډای دی او په تاريخي ډول د فرانسې او فرانسې پورې تړلو بورکينا فاسو د سرو زرو او نورو من

د کانونو قراردادونو ملي کولو يا بيا خبرو اترو لپاره د ټراوری اقدام . شرکتونو لپاره د ټيټ لګښت عرضه کونکی و

پاريس دا په . سې اقتصادي ګټو ته مستقيم ننګونه دهاو د فرانسوي اقتصادي شرايطو رد کول په سيمه کې د فران

 .لويديځه افريقا کې د خپلې پراخې ستراتيژۍ لپاره د ګواښ په توګه ګوري

  

   په سيمه کې د فرانسې د استعماري ډوله استحصال-  ٥

 يورو ٠.٨٠وا  کال له کودتا څخه مخکې له نايجر څخه د ھر کيلوګرام يورانيم لپاره شاوخ٢٠٢٣دا ادعا چې فرانسې د 

 يورو ورکړې وې، د ٢٠٠ورکړې وې، پداسې حال کې چې له کاناډا څخه د ھر کيلوګرام يورانيم لپاره شاوخوا 

 .ډيری، مختلفو سرچينو لخوا ملاتړ کيږي

پخوانی ( کال د جولای په مياشت کې په نايجر کې د کودتا څخه مخکې، فرانسې د خپل دولتي شرکت اورانو ٢٠٢٣د 

لارې، د راپورونو له مخې له نايجر څخه يورانيم د نړيوال بازار نرخونو په پرتله د پام وړ ټيټ نرخ له ) اريوا

د نرخونو دا توپير د شخړې يوه نقطه وه، .  په ھر کيلوګرام کې و٠.٨٠€راپورونه ښيي چې قيمت شاوخوا . ورکول

 .يچې د فرانسې او نايجر ترمنځ د ملګرتيا غير مساوي ماھيت په ګوته کو

د کودتا وروسته، د نايجر پوځي حکومت د يورانيمو د صادراتو په بيه کې د پام وړ زياتوالی اعلان کړ، چې دا يې د 

د دې اقدام موخه د نايجر د يورانيمو بيې د نړيوالو .  يورو ته لوړ کړ٢٠٠ يورو څخه ٠.٨٠ھر کيلوګرام څخه له 

 .دم توازن سمول ديمعيارونو سره سمون کول او د قيمتونو اوږدمھاله ع

.  يورو تعديل شوی نرخ د نايجر د يورانيمو بيه د نورو لويو توليدونکو لکه کاناډا سره سمون لري٢٠٠د ھر کيلوګرام 

دا بدلون پخوانی توپير په ګوته کوي، چيرې چې د نايجر يورانيم د نورو ھيوادونو د ورته سرچينو په پرتله کم ارزښت 

 .دې موضوع راپور ورکړی، مګر د نرخ توپيرونو له يادولو څخه يې ډډه کړېدويچه ويله ھم په . درلود

پورته ذکر شوي ټکي ته په پام سره خورا جنجالي دي او دا حقيقت چې اورانو، چې سيمه ايز استخراج يې د ھغې 

کومت ته  اندازه د نايجر ح٠.٨٠€فرعي شرکت سومير لخوا ترسره شوی و، زه په دې باور يم چې د ھر کيلوګرام 

په ھر حالت کې، د امتياز دا . ورکړل شوې امتيازي پيسې وې او داسې ښکاري چې دا پخپله د يورانيم قيمت نه دی

خورا ټيټه ده او د استعماري سټايل استخراج په ګوته کوي، او يقينا د فرانسوي شرکت لخوا د فعال ) ٪٠.٤(ډول کچه 

 .فساد سره يوځای

  

  يې عوامل  نوي اتحادونه او د روس-  ٦

ټراور د نويو ملګرتياوو په لټه کې دی، په ځانګړې توګه د روسيې، ترکيې او چين سره، چې فرانسه او د ھغې 

 - حتی که غير رسمي وي -د روسيې سلاکارانو شتون او د واګنر ګروپ احتمالي اړيکې . متحدين يې نور ھم ځوروي

په توګه چوکاټ کوي او د " د نفوذ جګړه"مکرون دا د . يد پاريس لخوا د جيوپوليتيک تجاوز په توګه ليدل کيږ

 .بورکينا فاسو محور دواړه د سمبوليک او ستراتيژيک زيان په توګه ګوري

   د مکرون شخصي سټايل د ټراوري انقلابي دريځ په وړاندې -  ٧

ي ھيوادونو په سفرونو د افريقاي. ټيکنوکراتيک چلند غوره کوي-ماکرون ډيری وختونه د ډيپلوماسۍ لپاره د اشرافو

کاسموپوليټن سټايل کلمې د ھغه د چلند سره نه سمون خوري، کوم چې ډيری وختونه ملاتړ -کې، مکرون د خپل ليبرال

 .کوونکی، اشرافوونکی او نوي استعماري سټايل وي

. وھنې مخالف دیبرعکس، تراورې ځان د يو بنسټيز انقلابي په توګه وړاندې کوي، خلکو ته نږدې او د اشرافو د لاس

ځوان مشر، . لويديځ مشران، لکه مکرون او ټرمپ، د ابراھيم تراورې د يو ځوان، بې تجربې ديکتاتور په توګه اخلي

په خپل وار سره، ثابته کړه چې ھغه د قوي دليلونو وړاندې کولو توان لري، ځان د مشرتابه وړ ګڼي، چې يوازينۍ 

برسٻره پردې، په ھغو مواردو کې چې ھغه د لويديځو . خپل ھيواد پرمختګ دیانديښنه يې د خپلو خلکو ھوساينه او د 

 دا يوازې د رايې - مشرانو سره مخ شو، ھغه دوی ته تشريح کړه چې د ھغه د خلکو لپاره ډيموکراسي څه معنی لري 

ی اړتياوو ته ورکولو په اړه ندي، بلکې د داسې حکومت درلودل دي چې د خلکو او ملت په ګټه کار کوي، او د دو

 .پاملرنه کوي

يو يې د نړيوال ليبرال نظم او اشرافو دفاع کوي، بل يې د : دواړه مشران د نړۍ د مخالفو ليدلورو استازيتوب کوي

 .د دوی شخصي سټايلونه د دوی د سياست په څير سره ټکر لري. امپرياليزم ضد احساسات راپاروي

  

  پايله

ھغه سيمه کې د فرانسې د نفوذ د سقوط سمبول دی ړې دي ځکه چې ھغه په د فرانسې او ابراھيم تراورې اړيکې خ

 دا په - د تراورې سرغړونه يوازې د بورکينا فاسو په اړه نه ده . چيرې چې پاريس يو وخت بې کنټروله واکمني کوله

ي د لويديځو قدرتونو افريقا کې د پراخ جيوپوليتيک بيا تنظيم کولو برخه ده، چيرې چې حاکميت، سرچينې او ايډيالوژ

 دا د ھغه څه خبرداری دی چې -د مکرون لپاره، دا يوازې يوه ډيپلوماتيک ماتې نه ده . څخه بيرته اخيستل کيږي

  .ممکن د فرانسې په پخواني استعماري ساحه کې بل چيرې راشي

 ريکارډو مارټينز

,cardo MartinsRi2025, 04June    

 په ټولنپوھنه کې دکتورا، په پاليسيو، اروپايي او نړيوال سياست او جيوپوليتيک کې تخصص - ريکارډو مارټينز  -* 

 .لري


